ნანა კალმახელიძის სამუშაოს ანგარიში - 2020 წლის 13-17ივლისი

1. დამტკიცდა და აიტვირთა სამინისტროს საიტზე „ლიმფედემის შეფასება და მკურნალობა“ - კლინიკური პრაქტიკის ეროვნული რეკომენდაციის (გაიდლაინის) დამტკიცების თობაზე“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის  17 ივლისის №01-350/ო  ბრძანება.  
2. დამტკიცდა და აიტვირთა სამინისტროს საიტზე „კრიზისულ/გადაუდებელ სიტუაციებში გაუპატიურების მსხვერპლთა კლინიკური მართვა“ - კლინიკური მდგომარეობის მართვის სახელმწიფო სტანდარტის (პროტოკოლის) დამტკიცების თობაზე“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 17 ივლისის №01-351/ო  ბრძანება.  
შენიშვნა: გაიდლაინისა და პროტოკოლის დასრულებული სახით ჩამოყალიბებამდე და მინისტრთან დასამტკიცებლად გაგზავნამდე ჩართული ვიყავი გაიდლაინისა და პროტოკოლის შემუშავების პროცესში, ასევე, კოორდინაციას გავუწიე გაიდლაინისა და პროტოკოლის შემუშავების პროცესს, რომელიც არის მეტად შრომატევადი და ხანგრძლივი პროცესი და მოიცავს შემდეგი სამუშაოების შესრულებას ჩემს მიერ: 
ა) გაიდლაინებისა და პროტოკოლების შემუშავების პროცესში კონსულტაცია გავუწიე ასოციაციას, შედგა სამუშაო შეხვედრა, რომლის ფარგლებშიც ვისაუბრე, თუ რა ფორმატით უნდა შემუშავდეს დოკუმენტები, შემდგომ ასოციაციას გადავუგზავნე გაიდლაინის/პროტოკოლის შემუშავების ფორმატის დოკუმენტები, ასევე გადავუგზავნე ნიმუშისთვის რამდენიმე დამტკიცებული გაიდლაინი და პროტოკოლი; 
ბ) სამინისტროში უკვე ოფიციალურად შემოსული გაიდლაინი და პროტოკოლი განვიხილე, დავამუშავე, კორექტირება გავუკეთე მათ დამტკიცებულ ფორმატთან შესაბამისობაში მოყვანის მიზნით, შემდეგ  ასოციაციას გადავუგზავნე ჩემს მიერ კორექტირებული დოკუმენტები, მათ განიხილეს და უკან გადმომიგზავნეს აღნიშნული ჩასწორებული დოკუმენტები;
[bookmark: _GoBack]გ) უზრუნველყოფა გავუკეთე გაიდლაინისა და პროტოკოლის განხილვის პროცესს: საბჭოზე გატანამდე გაიდლაინი და პროტოკოლი 10 დღით ადრე გადავუგზავნე  საბჭოს წევრებს, რათა ისინი გაცნობოდნენ დოკუმენტებს საბჭოს სხდომამდე;
დ) ასოციაციას გავუწიე კონსულტირება, რათა საბჭოს სხდომისთვის მომზადებულიყო პრეზენტაცია გაიდლაინისა და პროტოკოლის თაობაზე; 
ე) ჩატარდა საბჭოს სხდომა, ასოციაციამ წარმოადგინა პრეზენტაცია, განხილულ იქნა გაიდლაინი და პროტოკოლი, სხდომაზე გამოითქვა შენიშვნები და მოსაზრებები გაიდლაინისა და პროტოკოლის ირგვლივ; 
ვ) საბჭოს სხდომის შემდგომ სამუშაო ფორმატში, საბჭოზე გამოთქმული მოსაზრებების გათვალისწინებით, კორექტირება გავუკეთე გაიდლაინსა და პროტოკოლს;
ზ) კორექტირებული გაიდლაინი და პროტოკოლი კვლავ გადავუგზავნე ასოციაციას, მათ განიხილეს და უკან გადმომიგზავნეს კორექტირებული დოკუმენტები; 
თ) გაიდლაინისა და პროტოკოლის კორექტირების პარალელურად დავწერე საბჭოს სხდომის ოქმი, რომელიც დამტკიცების პროცედურების თანახმად ასევე იგზავნება მინისტრთან. 
ი) მოვამზადე გაიდლაინისა და პროტოკოლის მინისტრის ბრძანების პროექტი/პროექტები;
კ) მინისტრის სახელზე საბჭოს თავმჯდომარის ქალბატონ თამარ გაბუნიას სახელით მოვამზადე მოხსენებითი ბარათი გაიდლაინისა და პროტოკოლის დამტკიცების აქტუალობის თაობაზე, მას მივატვირთე კორექტირებული გაიდლაინებისა და პროტოკოლების ბოლო ვერსიები, ასევე, ბრძანების პროექტები, სხდომის ოქმი/ოქმები; 
ლ) მინისტრის თანხმობის შემდგომ ზემოაღნიშნული მოხსენებითი ბარათი და მასზე თანდართული დოკუმენტები დაეწერა იურიდიულ დეპარტამენტს;
მ) დოკუმენტების დამტკიცებამდე მიკავშირდება იურიდიულ დეპარტამენტში გაიდლაინებსა და პროტოკოლებზე პასუხისმგებელი თანამშრომელი, რომელიც მეკითხება დოკუმენტების ირგვლივ, შესაძლებელია, გამოითქვას მოსაზრება ბრძანების ან დოკუმენტში გარკვეული ადგილის კორექტირებასთან დაკავშირებით. ასეთ შემთხვევაში იურისტი მიგზავნის მონიშნულ დოკუმენტებს კორექტირებისთვის;
ნ) მე კორექტირებას ვუკეთებ გაიდლაინისა და პროტოკოლის მონიშნულ ადგილებს და კვლავ ვუგზავნი იურისტს;  
ო) იურიდიული განხილვის შემდგომ, ბრძანებების პროექტები, საბოლოოდ კორექტირებულ გაიდლაინსა და პროტოკოლთან ერთად,  ეგზავნება მინისტრს ხელმოსაწერად, აღნიშნული წარმოადგენს მინისტრის ინდივიდუალურ ადმინისტრაციულ-სამართლებრივ აქტებს (ორგანიზაციული ბრძანებები), ხელმოწერილ ბრძანებებს ენიჭება შესაბამისი ნომერი და მტკიცდება. აღნიშნული ბრძანებებით მტკიცდება გაიდლაინები და პროტოკოლები;
პ) მინისტრის ბრძანებით დამტკიცებული გაიდლაინი და პროტოკოლი დამეწერა ოფიციალურად, რომლებსაც პირველ გვერდზე გავუკეთე შესაბამისი აღნიშვნვა: საბჭოს რომელი სხდომის გადაწყვეტილებით არის მიღებული ეს გაიდლაინი და პროტოკოლი და მინისტრის რომელი ბრძანებით არის დამტკიცებული ისინი. შემდგომ გაიდლიანი და პროტოკოლი გადავიყვანე pdf ფორმატში და მინისტრის ბრძანებასთან ერთად ელექტრონული ფოსტით გავუგზავნე საინფორმაციო ტექნოლოგიების დეპარტამენტის თანამშრომელს, რომელიც პასუხისმგებელია სამინისტროს საიტზე, ასევე ტელეფონით ავუხსენი, თუ რა ადგილას უნდა განთავსდეს სამინისტრის საიტზე დამტკიცებული გაიდლაინი და პროტოკოლი ბრძანებასთან ერთად (თუ ბრძანებით უქმდება ძველი გაიდლაინი/პროტოკოლი, აღნიშნულ თანამშრომელს ვუხსნი, რომ აღებულ იქნას საიტიდან გაუქმებული ბრძანება).  
3. ყოველკვირეულ რუტინულ კორესპონდენციაზე პასუხების მომზადება. 

